
Annwyl Mark 

 

Y Pwyllgor Cyfrifon Cyhoeddus a Gweinyddiaeth Gyhoeddus – gohebiaeth y 

Bumed Senedd  

 

Diolch am eich llythyr dyddiedig 21 Gorffennaf. Rwy’n gobeithio eich bod chi a'ch cyd-

aelodau o'r Pwyllgor yn teimlo bod y cyfarfod rhagarweiniol ar 20 Medi gyda 

Chyfarwyddwyr Cyffredinol Llywodraeth Cymru yn un cynhyrchiol. 

 

Rydym yn gwerthfawrogi adroddiadau'r Pwyllgor yn fawr iawn, ac ar gais Pumed 

Pwyllgor y Senedd rwy'n ysgrifennu atoch i roi ymatebion i chi i adroddiadau a 

gohebiaeth derfynol y Pwyllgor hwnnw. 

 

Mae'r atodiadau canlynol yn ymateb yn unol â hynny i: 

- Atodiad 1 – Craffu ar Gyfrifon 2019-20 – Llywodraeth Cymru 

- Atodiad 2 – Y Pwyllgor Cyfrifon Cyhoeddus – Adroddiad Gwaddol y Bumed 

Senedd 

- Atodiad 3 – Llythyr gan Gadeirydd y Pwyllgor at Ysgrifennydd Parhaol 

Llywodraeth Cymru – 22 Mawrth 2021 

 

Rwyf wedi croesawu gwaith craffu adeiladol y Pwyllgor yn ystod fy nghyfnod fel 

Ysgrifennydd Parhaol Llywodraeth Cymru ac rwy'n siŵr y bydd y Pwyllgor yn parhau â'i 

waith rhagorol yn nhymor newydd y Senedd. 

 

http://www.gov.wales/


 

 
Parc Cathays ● Cathays Park 

Caerdydd ● Cardiff 
CF10 3NQ  

 
Ffôn  ● Tel 02920 823289 

PS.PermanentSecretary@wales.gsi.gov.uk 
     Gwefan ● website: www.wales.gov.uk 

 

 

 

 

 

 

 
 

 

Shan Morgan  

Ysgrifennydd Parhaol/ Permanent Secretary 

Llywodraeth Cymru/ Welsh Government  

mailto:PS.PermanentSecretary@wales.gsi.gov.uk
http://www.wales.gov.uk/


Parc Cathays ● Cathays Park 
Caerdydd ● Cardiff 

CF10 3NQ 

Ffôn  ● Tel 02920 823289 
PS.PermanentSecretary@wales.gsi.gov.uk 
     Gwefan ● website: www.wales.gov.uk 

Atodiad 1 

CRAFFU AR GYFRIFON 2019-20 – LLYWODRAETH CYMRU 

Mae'r Atodiad hwn wedi'i ddileu a'i gyhoeddi ar wahân i'r Adroddiad Craffu ar 
Gyfrifon

Atodiad 2 

Y PWYLLGOR CYFRIFON CYHOEDDUS: Y BUMED SENEDD – ADRODDIAD 

GWADDOL 

Diolch am Adroddiad Gwaddol y Bumed Senedd. Rwy’n croesawu canfyddiadau'r 

adroddiad hwn, ac rwy’n darparu’r ymatebion canlynol i'r ddau argymhelliad sy'n 

ymwneud â Llywodraeth Cymru. 

Argymhelliad 5. Rydym yn argymell bod Llywodraeth Cymru yn ymateb i 

adroddiadau Archwilydd Cyffredinol Cymru o fewn 15 diwrnod gwaith, er mwyn 

llywio penderfyniadau’r Pwyllgor ynghylch sut i flaenoriaethu ei waith, yn unol â’r 

protocol presennol. 

Derbyn 

Rydym wedi atgoffa swyddogion o'r angen i ymateb i adroddiadau Archwilydd 

Cyffredinol Cymru o fewn 15 diwrnod a byddwn yn sicrhau y cydymffurfir â'r targed hwn 

cyn belled ag y bo modd.  

Ar adegau, oherwydd cymhlethdod yr argymhelliad a'r angen i gael cyfraniadau lluosog 

i'r argymhelliad, mae’n bosibl y bydd y targed 15 diwrnod yn her i'w gyflawni. Mewn 

sefyllfa o’r fath, byddwn yn ymateb i'r Archwilydd Cyffredinol o fewn 15 diwrnod, gan 

amlinellu'r cynnydd a wnaed a phryd y disgwyliwn allu anfon yr ymateb 

Argymhelliad 6. Rydym yn argymell bod Llywodraeth Cymru yn parhau i ymateb i 

argymhellion ein Pwyllgor olynol drwy nodi naill ai ‘derbyn’ neu ‘gwrthod’. 

Derbyn 

Bydd Llywodraeth Cymru yn parhau i ymateb i'r argymhellion gyda naill ai ymateb 

'derbyn' neu ymateb 'gwrthod'. Rydym wedi atgoffa swyddogion o'r angen i ymateb fel 

hyn. 

Atodiad 3 

Llythyr gan Gadeirydd y Pwyllgor at yr Ysgrifennydd Parhaol Llywodraeth Cymru 

- 22 Mawrth 2021

Mae'r Atodiad hwn wedi'i ddileu a'i gyhoeddi ar wahân i'r Adroddiad Craffu ar Gyfrifon

